
Peter Olsen 
Inatsisartunut ilaasortaq 
Inatsisartut 
/MAANI 

§ 37 nr. 2015-086-mut akissut 

 

Inatsisartut Suleriaasianni § 37, imm 1 naapertorlugu aalisarnermut tunngasunik 

Naalakkersuisunut apeqquteqarputit. Apeqqutit uannut akineqartussanngortinneqar-

simapput. 

 

Apeqqutit: 

1. Naalakkersuisut Kangersuatsiami tunisassiorfiup ammaqqinnissaa siunerta-

ralugu qanoq pilersaaruteqarpat? 

2. Naalakkersuisut Kangersuatsiami tunisassiorfiup imermut attaveqannginnera 

qaqugu aaqqiiviginiarlugu suliniuteqarlutik aallartinniarpat? 

3. Naalakkersuisut Kangersuatsiami tunisassiorfiup ammaqqinnissaa piffissami 

qanittumi pilersaaruteqarfiginngikkunikku, taava naalakkersuisut 

soqutigisinnaanerpaat tunisassiorfiup Kangersuatsiami innuttaasunut, taakkulu 

eqqaamiuinut ingerlatassanngorlugu tunniutiinnarsinnaannginnerpaat? 

 

Akissut: 

1-mut) 

Kangersuatsiami tunitsivik Royal Greenlandimit pigineqarpoq. Tunitsivimmi killiffik 

pillugu paasissutissanik pissarsinissaq siunertaralugu Royal Greenlandimut atas-

suteqartoqarpoq. Royal Greenlandi ilisimatitsivoq Kangersuatsiami tunitsivik tuni-

sassiassanut tunngavigisat amigaataaneri pissutigalugit ulloq 23. maj 2011-mi 

kingullermik tunitsivigineqarsimasoq. Tamatuma kingorna inuussutissalerinermut 

aqutsisoqarfimmiit nakkutilliinerup kingunerisaanik aserfallatsaaliisimannginnerup 

naammattumillu imermik pilersuisoqannginnerup malitsigisaanik tunitsivik matune-

qarluni. Tamatuma saniatigut Royal Greenlandi ilisimatitsilluni tunitsiviup ingerlan-

nissaanut naleqqiullugu atassuteqaatit ajornartorsiortitsisuusut. Tamatuma malitsigi-

saanik tunitsivik ammaqqinneqarnissaa pillugu Royal Greenlandi aalajangiisussaas-

saaq. 

 

2-mut) 

Maannakkut imermik pilersuineq imermik kuuinnartumik tunitsivik pilersussallugu 

naammanngilaq. Tamanna pissutaalluni inuussutissalerinermut aqutsisioqarfiup 

tunitsivik matusimavaa. Imermik naammattumik pilersuinissamik pilersitsinissaq 

akisuujusussaavoq. Peqatigisaanik imermik naammattumik minnerunngitsumillu 

eqqiluitsumik pilersuinissamik pilersitsinissamut naleqqiullugu nunaqarfimmi atas-

suteqaatitigut ajornartorsiuteqarpoq. Taamaattumik tunitsiviup ammaqqinneqarnis-

saanut Royal Greenlandip aalajangiinissaanut ilaatigut imermik pilersuinerup pit-

saanerulernissaa aalajangiisussaavoq. 

 

3-mut) 

Tunitsivik Royal Greenlandimit pigineqarmat, tunitsivimmik tunniussinissaq qanorlu ake-

qartillugu kiisalu taamaattoqassappat suut aningaasartuutaassanersut pillugit Royal 

Greenlandi aamma Kangersuatsiami innuttaasut siullermik aalajangiisussaapput. 

Naalakkersuisut ilisimatinneqarput innuttaasut Kangersuatsiami tunisassiorfimmik inger-

latserusullutik soqutiginnittut Royal Greenlandimut aqutsisunut saaffiginnissuteqarsin-

naasut pilersaarutiminnillu saqqummiussillutik. 

 

 

 

Inussiarnersumik inuulluaqqusillunga 

 

 

 

Karl-Kristian Kruse 

 

 


